
FAINA HAPTA KHARNA INKHAWM SAIHA-AH NEIH ANI

Saiha, October 8 : Vawiin chawhma dar 11 :00 khan Laila Hall, College
Veng Saiha-ah “Faina Hapta 2010” Kharna inkhawm chu neih ani. He Faina
Hapta kharna inkhawm hi Pu Beimosa Azyu, Assistant Local
Administration Officer, Mara Autonomous District Council, Saiha chuan
kaihruaiin Pu Kunal IAS, District Bawrhsap chu khuallian ani.  Thu
sawiin Khuallian chuan Faina kawngah mitin te kan thangharh a tul thu
a sawi a, Faina Hapta kan hman chhung chauh ni lovin englai pawha
faina hi kan mamawh anih thu a sawi ani. Saiha khawpui chhung thenfai
nan B.R.G.F. pawisa hmangin Bawlhhlawh paihna Pick-up Truck lei thuai
tum anih thu leh Saiha khawpui-ah Bawlhhlawh paihna tur hmun bik siam
tuma hma lak mek anih thu a sawi bawk.

He Faina Hapta hman chhunga  kawng hrang hranga Faina lama inelna
buatsaih results chu ahnuaia mi ang hi ani. Faina lam hawia Debate
Competition buatsaih-ah pakhatna TC Lalhlupuii, Elim Public School ani
a, Essay Writting Competition ah pakhatna Johan Hlychho, Class-XII
(Arts) Foxall Higher Secondary School ani. Primary School faiber ah
College Vaih Primary School thlan ani a, Middle School bikah Lorrain
English School chu faiber a thlan ani bawk.High School leh Higher
Secondary School bikah Elim Public School chu faiber a thlan ani a,
Office faiber ah PHED, Saiha Division Office chu thlan ani. Restaurant
faiber ah South Gate Restaurant, Saiha Bazar ami thlan ani a,Faina lam
hawi thuziak chanchinbu a ziak thaber ah Moonlight chu thlan ani bawk.
Nu mahni inchhung vawngfai ber ah Pi V.Niliani (W/o B.Vatu) Meisatla
-II thlan ani. Saiha  R.D. Block huam  chhung thingtlang khua fai ber
ah Theiva chu thlan niin Tuipang R.D.Block huam chhung khawfai berah
Laki khua chu thlan ani bawk. Saiha khawpui chhung veng fai berah
Meisatla-II chu thlan chhuah ani bawk.

He Faina Hapta kharna inkhawm ah hian Faina pawimawhzia thuchah tawi
Dr K.Rakhu, President, M.T.P. General Headquarters Saiha pawh in
sawina a nei a,  Faina Hapta hman anih chhung a kawng hrang hrang a
Fai thlan chhuahte hnenah lawmman semna neih zui nghal ani a, Pu
H.Lalhmingthanga, Election Officer, Saiha chuan lawmthu sawina neiin
he programme hi tihtawp ani.
